
UNIFIED SUPPLEMENTARY LEARNING MATERIALS
Baitang 7 FILIPINO

PAGSUSURI SA MGA KATANGIAN AT PAPEL NA GINAMPANAN
NG MGA PANGUNAHING TAUHAN AT PANTULONG NA TAUHAN

Inaasahan

Nasusuri ang mga katangian at papel na ginampanan ng pangunahing tauhan at
mga pantulong na tauhan F7PB -IVg - h -23

Unang Pagsubok

Panuto: Basahin at unawain ang seleksyon pagkatapos ay sagutin ang mga kaugnay na
tanong. Titik lamang.

Sa isang malayong baryo, ay tahimik na namumuhay si Laya at kanyang mga
kababayan. Sila ay masaya at kontento sa kung anong mayroon sila.

Isang araw, isang higante ang dumating at walang habas na sinira ang payak at
tahimik na pamumuhay ng mga tao sa baryo. Hindi ito ang kinagisnan ni Laya. Agad
siyang umisip ng paraan kung paanong muling mamamasdan ang maganda at payapang
bayang kanyang kinalakihan. Buong tapang na hinarap ni Laya ang higante.
Nakipagsagupa siya rito dala ang kanyang espada’'t kalasag. Ginawa niya ang lahat
upang malupig ang higante. Sa huli ay nanalo si Laya at tuluyan niyang nagapi ang
higante. Nagdiwang ang kanyang mga kababayan at muling nanumbalik ang kanilang
mga ngiti kasabay ng pag-asang manunumbalik din ang ganda at kapayapaan sa
kanilang bayan.

1. Tungkol saan ang binasang teksto?
a. kabayanihan b.kapayapaan c.pagmamalasakit d.pagkamakabayan

2. Sino ang pangunahing tauhan sa teksto?
a. baryo b. higante c. Laya d.taga-baryo

3. Paano inilarawan ang pangunahing tauhan batay sa ipinamalas niyang katangian?
a. payak at tahimik c. maganda at payapa
b. masaya at kontento d. makabayan at matapang

4. Ang higante sa akda ay nagsilbing :
a. panakot na tauhan . pangunahing tauhan
b. dagdag na tauhan d. pantulong na tauhan

5. Ano higante sa akda ay representasyon ng isang .
a. kaaway b.kaibigan c. kasangga d.mananakop

Balik-Tanaw
Gawain 1
Panuto: Isulat sa kahon ang damdaming ipinahahayag ng sumusunod na saknong ng
korido.
SIPING LINYA NG MGA DAMDAMIN/SALOOBIN
TAUHAN
“Lahat na po ay binata 1.

nang dahilan sa Adarna
ibong matamis kakanta
na lunas sa aking ama.”
- Don Juan

“Masaklap sa puso’t dibdib 2.
iyang gayak mong pag-alis,
hininga ko’y mapapatid

pag Nawala ka sa titig.”
-Haring Fernando

“Kaya ngayon ang magaling 3.
si Don Juan ay patayin;
kung patay na’y iwan natin
ang Adarna nama’y dalhin.”
-Don Pedro

Gawain 2
Panuto: Pangalanan at ilarawan ang piling tauhan ng koridong “Ibong Adarna” gamit ang
estratehiyang Sounds Like Guess that Name.

SOUNDS LIKE TAUHAN PAGLALARAWAN

Halimbawa: Bee + Tea+ S = BTS Sikat na grupo ng K-pop

1. Dawn + One =

2. Dawn + Feed + Row =

3. Rain + A + Baller + Rihanna =

4. Harry + Fern + None + Though =

5. Down + Yeah + Marry + Yeah =

Maikling Pagpapakilala sa Aralin

Sigurado akong mabhilig kang magbasa ng mga kuwento o kaya nama’y manood ng
paborito mong teleserye, pelikula, K-drama, atbp. Naaalala mo pa ba ang mga tauhan sa huli
mong binasa o pinanood? Kung oo, Magaling! Alam mo bang napakalaki ng papel na
ginagampanan nila sa isang kuwento?

Isa sa pinakamahalagang elemento ng isang akdang tuluyan ang tauhan. Nakasalalay
sa maayos at makatotohanang pagkakahabi ng tauhan ang pagiging epektibo ng isang akda.
Ito ay dahil sila ang nagpapadaloy sa mga pangyayari sa loob ng kwento. Ang mga karaniwang
tauhan na bumubuhay sa isang akdang tuluyan ay ang pangunahing tauhan, katunggaling
tauhan, at pantulong na tauhan. Una ay ang pangunahing tauhan (protagonist) na siyang
pinakamahalagang tauhan sa akda. Sa kanya umiikot ang mga mahalagang pangyayari sa
kwento mula sa simula hanggang sa wakas. lkalawa ay ang katunggaling tauhan (antagonist)
na siya namang sumasalungat o kalaban ng pangunahing tauhan. Mahalaga rin ang papel na
kanyang ginagampanan sapagkat siya ang higit na nagbibigay-kulay at buhay sa mga
pangyayari sa akda. Ikatlo ay ang pantulong na tauhan (supporting character) na siyang
karaniwang kasama ng pangunahing tauhan. May ilang pagkakataon na ang katunggaling
tauhan ay ang siya ring nagsisilbing pantulong na tauhan lalo’t higit kung ang pagkakahabi ng
mga tauhan sa isang kuwento ay limitado. Ang uri, dami, o bilang ng mga tauhang
magpapagalaw sa isang kuwento ay nararapat na umayon sa pangangailangan.

Ang mga tauhan ay maaari ring ilarawan ayon sa kanyang kilos, iniisip at pananalita.
Maituturing na bilog (round) ang isang tauhan kung siya ay nagtataglay ng katangiang gaya
rin sa isang totoong tao at nagkaroon ng pagbabago sa kaniyang katangian o ugali. Maaaring
mula sa pagiging masama ay naging mabuti siya sa pagtatapos ng kuwento. Maituturing na
lapad (flat) ang tauhan kung walang naging pagbabago sa kaniyang pag-uugali o katangian
mula simula hanggang sa katapusan ng akda. Maaaring mula sa umpisa hanggang sa
katapusan ng kuwento ay nanatili siyang matapat at masipag.

Bilang isang mag-aaral, maaari mong suriin ang mga tauhan sa iyong kuwentong
binasa o pinanood. Makatutulong ito upang higit mong maunawaan ang daloy ng mga
pangyayari sa kuwento. Narito ang mga katanungang maaaring magsilbing gabay sa iyong
pagkilala at pagsusuri sa pangunahin at pantulong na tauhang iyong makikilala sa araling ito:

e Anong papel ang kanyang ginagampanan?

¢ Gaano kadalas binigyang-pansin ang kanyang katauhan sa akda?

e Sa kanya ba umikot ang mga pangyayari sa kuwento?

e Ano-ano ang katangiang taglay ng mga tauhan?

e Ano ang kanyang mga suliranin at paano niya ito binigyang-solusyon?

Narito ang siping bahagi mula sa Koridong “lbong Adarna™

477 Noon din nga ay lumakad
bagaman tanghaling tapat
araw’y pagkatingkad-tingkad
nakapapaso sa balat.

478 Inakyat ang kabatuhan
nang dumating sa ibabaw,
sa githa ng kasabikan
ay may balong natagpuan.

483 Si Don Juan ay nagwika:
“Balong ito’y may hiwaga,
ang mabuting gawin kaya'y
babain nang maunawa.”

498 Nagtali na niyong lubid
at sa balo’y napasilid,
ang baon sa puso’t dibdib

humanda sa masasapit.

507 At sa kanyang pagsasakit
lalim ng balo’y narating,
hindi isang tuyong yungib
kundi pook na marikit.

511 Lalo siyang nanggilalas
at ang puso ay nabihag
nang tamaan na ng malas
si Donya Juanang marilag.

517 “Ako’y iyong kaawaan
O Prinsesang minamabhal,
at kung ito’y kasalanan
sa parusa’y handa naman.”

518 Sa pagsamong, anong lungkot
ni Don Juang nakaluhod,
ang prinsesang maalindog,
ay tinablan ng pag-irog.

529 “Ngayon, ang aking panganib
saan kita ililingid
nang makaligtas sa pasakit
ng higanteng sakdal lupit?

533 Di naglipat isang saglit
ng masayang pagniniig
ang higante ay narinig

sa hagdana’y pumapanhik.

544 Naglabanan ang dalawa
nagpaspasang parang sigwa;
sa tamaan ng sandata,

ang apoy ay bumubugal!

546 Nang patay na at sa lupa
ang higante ay tumumba,
saka ganap na natuwa
si Donya Juanang mutya.

552 “O, Don Juan aking sinisinta
tunay bang aalis katang
dito ay maiiwan pa
ang bunso kong si Leonora?”

554 “Puntahan mo at sunduin
sa ngalan ko ay sabihing
siya’y parito ngayon din
at ibig kong kausapin.”

555 “Ngunit irog, may pangamba
ang pagsundo mo sa kanya;
may tangkilik kay Leonora
ay serp’yenteng palamara.”

567 Sa palasyo’y nakadungaw
si Leonorang matimtiman;
ang prinsipe nang matanaw
biglang nagulumihanan.

600 “Unang ibig kong malaman
kung pano mo natuklasan
itong lihim kong tahanan
sa liblib ng kabundukan?”

604 “Narito raw yaong talang
lunas sa aking dalita,
talang ito ay ikaw nga,
O Leonora kong mutya.”

614 “Kaya pawiin na, giliw ko,
alapaap sa puso mo;
sa tibay ng iyong ‘o0’
ika'y aki't ako’y iyo.”

616 Dumating ang serp’yenteng
kay Lenora’y may kandili,
kakila-kilabot ang laki,
umuungal na mabuti.

644 Sa ulos na walang puknat,
tagang iwinawasiwas,
isa-isang natitigpas
mga ulo niyong ahas.

661 Nang sila’y lalakad nang
papauwi sa Berbanya,
saka na naalaalang
may naiwan ang prinsesa.

664 “Kung gayon,” ani Don Juan
“kayo rito ay maghintay,
balo’y aking babalika’t
kukunin ko ang naiwan.”

668 Ngunit laking kataksilan
ng kapatid na panganay,
lubid niyang tangan-tangan
ay pinatid kapagkuwan.

Gawain

A. Panuto: Kilalanin ang pangunahin at pantulong na tauhan mula sa binasang siping
bahagi ng koridong “Ibong Adarna”. Lagyan ng PUSO (#) kung Pangunahing Tauhan
at TALA (5%) naman kung Pantulong na Tauhan.

Donya Juana
Higante

Don Juan
Donya Leonora
Serpiyente

ardwdNE

B. Panuto: Ilarawan ang sumusunod na tauhan batay sa kanilang papel na
ginagampanan sa koridong “Ibong Adarna.”

TAUHAN PAGLALARAWAN

4. Higante

5. Don Pedro

Tandaan

Mahalagang makilala nang husto ang mga tauhang gumaganap sa isang akda. Sa
pamamagitan ng tauhan higit nating nauunawaan ang daloy ng kuwento at mas nalalaman
natin kung epektibo nga ba at naaangkop ang mga pangyayari at iba pang elemento ng
kuwento. Kung walang tauhan, walang buhay ang kuwento. Mahirap itakda ang bilang ng
mga tauhang magpapagalaw sa isang kuwento sapagkat ang pangangailangan lamang ang
siyang maaaring magtakda nito.

Pag-alam sa Natutuhan

A. Panuto: Pumili ng isang tauhan mula sa binasang korido. Suriin ang kanyang
katauhan sa pamamagitan ng pagsagot sa sumusunod na tanong.

1. Sino ang tauhang iyong napili?

2. Anong papel ang ginampanan
niya sa akda?

3. Ano ang nangingibabaw niyang

katangian? Magbigay ng tiyak na

pangyayari bilang suporta.

TAUHAN GINAMPANANG PAPEL KATANGIAN
Pamantayan sa Pagmamarka Puntos
Wastong baybay ng mga salita, gamit ng mga bantas maging ang maliit at 2
malaking titik
Angkop ang mga sagot sa bawat tanong. Naisalaysay nang malinaw at maayos 3

ang mga ideyang nais iparating.

Nakilala at nasuri nang wasto ang mga tauhan mula sa akda 5

Kabuoang Puntos 10

Pangwakas na Pagsusulit

Para sa bilang 1-5

Panuto: Kilalanin kung ang tauhang inilalarawan sa bawat pahayag ay pangunahin o
pantulong na tauhan. Isulat ang titik ng tamang sagot.

A. Pangunahing Tauhan B. Pantulong na Tauhan

___1. Si Don Pedro ang panganay na prinsipe ng Berbanya at nagtaksil sa kanyang kapatid
na si Don Juan.

____ 2. SiDonya Juana ang unang prinsesang bumihag sa puso ni Don Juan.

___ 3. Si Dbon Juan ang bunsong prinsipe ng Berbanya na pinagtaksilan ng kanyang mga
kapatid nang dahil sa Ibong Adarna.

___ 4. Ang higanteng may isang mata na pinaslang ni Don Juan.

___ 5. Si Donya Leonora ang ikalawang prinsesang bumighani sa puso ni Don Juan.

Para sa bilang 6-10

Panuto: Tukuyin ang katangiang nangibabaw sa mga tauhang inilalarawan sa sumusunod
na piling pahayag. Titik lamang.

6. “Balong ito’y may hiwaga, ang mabuting gawin kaya’y babain nang maunawa.” Anong
katangian ni Don Juan ang nangibabaw sa pahayag na ito?
a. malakas ang loob b.matalino C. matapang d.mayabang

7. “Ngayon, ang aking panganib saan kita ililingid nang makaligtas sa pasakit ng higanteng
sakdal lupit”.
a. maamo b. maalalahanin c. mapangahas d. mapagkunwari

8. “O, Don Juan aking sinta tunay bang aalis katang dito ay maiiwan pa ang bunso kong si

Leonora?’

a. maalaga b.malungkutin c.mapagmahal d. mapagparaya
9. “Narito raw yaong talang lunas sa aking dalita, talang ito ay ikaw nga, O Leonora kong

mutya.”

a. masikap b.mapagmahal C. mapangahas d.masipag

10. Ngunit laking kataksilan ng kapatid na panganay, lubid niyang tangan-tangan ay pinatid
kapagkuwan.”
a. matapang b.matapat c. taksil d. tamad

Susi sa Pagwawasto

Sanggunian:
MELCs sa FILIPINO 7 — Nasusuri ang mga katangian at papel na ginampanan ng
pangunahing tauhan at mga pantulong na tauhan

Baisa-Julian, A., Lontoc, N., Esguera-Jose, C., Dayag, A. 2017. Pinagyamang Pluma 7.
Phoenix Publishing House Inc.

